
1. Adozzjoni tal-aġenda 

14452/15 OJ/CONS 68 RELEX 959 

Il-Kunsill adotta l-aġenda msemmija hawn fuq. 

ATTIVITAJIET MHUX LEĠISLATTIVI 

2. Approvazzjoni tal-lista ta' punti "A" 

14455/15 PTS A 92 

Il-Kunsill approva l-lista ta' punti "A" kif tinsab fid-dokument 14455/15. 

3. Konklużjonijiet tal-Kunsill dwar il-Kummerċ 

= Adozzjoni 

14240/15 WTO 247 SERVICES 44 FDI 20 COMER 147 DEVGEN 230 

RELEX 943 COMPET 521 

+ COR 1 

+ COR 2 (fr, it, el, es, pt, lv, lt, pl, sk, sl, bg, ro, ga) 

+ COR 3 (et) 

+ COR 4 (sl) 

Il-Kunsill adotta l-konklużjonijiet li jinsabu fid-dokument 14240/15. 

4. Tħejjija tal-għaxar Konferenza Ministerjali tal-Organizzazzjoni Dinjija tal-Kummerċ 

= Is-sitwazzjoni attwali 

14427/15 WTO 250 

Il-Kummissarju ppreżentat lill-Kunsill l-aħħar stat tal-proċedimenti rigward il-ħidma u l-

perspettivi għall-għaxar Konferenza ministerjali tal-Organizzazzjoni Dinjija tal-Kummerċ 

f'Nairobi. 

Fir-rigward tal-pakkett ta' Nairobi, il-Kummissarju ppreżentat l-elementi prinċipali li 

rriżultaw bħala l-aktar promettenti, fost l-oħrajn: il-kwistjonijiet relatati mal-iżvilupp, b'enfasi 

partikolari fuq il-pajjiżi l-anqas żviluppati (LDCs); il-kwistjoni tal-kompetizzjoni fl-

esportazzjoni fis-settur agrikolu; u ġabra ta' riżultati possibbli għat-titjib tat-trasparenza. 

Fir-rigward tan-negozjati dwar id-Dikjarazzjoni Ministerjali possibbli u l-ħidma wara Nairobi, 

il-Kummissarju ppreżentat tliet temi ta' diskussjoni b'rabta mal-perijodu wara Nairobi: 1) il-

possibbiltà li tiġi prijoritizzata l-ħidma fuq il-kwistjonijiet marbutin mal-Aġenda ta' Doha 

għall-Iżvilupp (DDA) li jistgħu jiġu indirizzati b'mod aktar effikaċi fil-livell multilaterali, 

b'mod partikolari l-appoġġ intern u r-regoli; 2) il-possibbiltà li jitnedew inizjattivi ta' negozjati 

plurilaterali wara l-Konferenza ministerjali; u 3) l-inklużjoni ta' kwistjonijiet ġodda fil-ħidma 

futura tal-Organizzazzjoni. 

Fi tmiem id-diskussjoni dwar il-passi li jmiss tan-negozjati, il-Presidenza waslet għall-

konklużjonijiet li ġejjin: 

– il-Kunsill ħa nota tal-informazzjoni li bagħtet il-Kummissjoni u tal-opinjonijiet espressi 

mid-delegazzjonijiet dwar l-aħħar żviluppi fir-rigward tal-istat tal-proċedimenti u l-

perspettivi tal-għaxar Konferenza ministerjali tal-Organizzazzjoni Dinjija tal-Kummerċ 

f'Nairobi; 

– il-Kunsill ħa nota wkoll tar-riflessjonijiet tal-Kummissjoni u tad-delegazzjonijiet dwar 

x'jista' jkun aċċettabbli bħala pakkett ta' Nairobi u dwar il-ħidma wara Nairobi; 

– fl-aħħar nett, il-Kunsill fakkar fl-importanza li jagħti lin-negozjati plurilaterali qabel il-

Konferenza ministerjali f'Nairobi. 

5. Negozjati dwar is-Sħubija Trans-Atlantika ta’ Kummerċ u ta’ Investiment (TTIP) bejn 

l-UE u l-Istati Uniti 

= Is-sitwazzjoni attwali 

Il-Kummissarju infurmat lill-Ministri bl-aħħar ċiklu ta' negozjati li seħħew fil-ġimgħa tad-

19 ta' Ottubru 2015 u bl-istat ġenerali tan-negozjati. Hija infurmat ukoll lill-Ministri dwar il-

ħidma li għandha l-għan li tiffaċilita l-aċċess għal ċerti dokumenti klassifikati dwar it-TTIP. 

Fi tmiem id-diskussjoni, il-Presidenza waslet għall-konklużjonijiet li ġejjin: 

– il-Kunsill ikkunsidra l-aħħar żviluppi u l-passi li jmiss tan-negozjati dwar it-TTIP. Ix-

xhur li ġejjin ser ikunu kruċjali għas-suċċess tan-negozjati. Il-Kunsill talab lill-

Kummissjoni biex tirdoppja l-isforzi tagħha bil-għan li tikseb riżultat ambizzjuż fl-

oqsma ewlenin kollha tan-negozjati; 

– Il-Kunsill innota b'sodisfazzjon li l-ħidma li għandha l-għan li tiffaċilita l-aċċess għal 

ċerti dokumenti klassifikati dwar it-TTIP permezz tal-istabbiliment ta' kmamar tal-qari 

fl-ibliet kapitali tal-Istati Membri waslet biex tiġi ffinalizzata; 

– il-Kunsill apprezza b'mod pożittiv l-approċċ tal-Kummissjoni lejn sistema ġudizzjarja 

ġdida għall-investimenti fit-TTIP. 

6. Negozjati bejn l-UE u l-Mercosur dwar ftehim ta' kummerċ ħieles 

= Is-sitwazzjoni attwali 

Il-Kummissarju infurmat lill-Kunsill dwar il-possibbiltajiet ta' avvanz sa tmiem is-sena, bi 

skambju possibbli ta' offerti tariffarji mal-Mercosur. F'dan l-istadju, il-Mercosur mhux ser 

ikun jista' jkopri aktar minn 87% tal-kummerċ, minflok 90% kif ġie mwiegħed inizjalment 

għal dan l-iskambju ta' offerti. Il-Kummissarju indikat ukoll li l-Kummissjoni kienet irċeviet 

sinjali ġodda tar-rieda politika tal-Brażil u l-Arġentina b'segwitu għar-riżultati tal-elezzjoni 

presidenzjali fl-Arġentina. 

Il-Kummissarju fakkret ukoll fl-impenn tal-UE favur ftehim ta' kummerċ ħieles wiesa' u 

globali mal-Mercosur, li jkollu wkoll l-għan li jelimina l-ostakli mhux tariffarji u jsaħħaħ l-

iskambji kummerċjali. 

Min-naħa tiegħu, is-SEAE ddefenda l-pożizzjoni li minn perspettiva politika u ekonomika, 

huwa ta' importanza li t-talbiet tal-Mercosur jitwieġbu b'mod pożittiv. 

Fi tmiem id-diskussjoni, li matulha l-pożizzjonijiet baqgħu diviżi, il-Presidenza waslet għall-

konklużjonijiet li ġejjin: 

– il-Kunsill ħa nota tal-informazzjoni mogħtija mill-Kummissjoni u s-Servizz għall-

Azzjoni Esterna dwar l-istat tan-negozjati mal-Mercosur, b'mod partikolari dwar il-

possibilitajiet ta' avvanz sa tmiem is-sena, bi skambju possibbli ta' offerti; 

– il-Kunsill tenna l-importanza li huwa jagħti lill-konklużjoni ta' ftehim sħiħ u ambizzjuż 

mal-Mercosur li jwieġeb għall-interessi offensivi u difensivi tal-UE. Huwa ħa nota tal-

fehmiet espressi mid-delegazzjonijiet, b'mod partikolari fir-rigward ta' skambju ta' 

offerti possibbli abbażi ta' kopertura mnaqqsa tal-linji tariffarji, kwistjoni li fir-rigward 

tagħha l-pożizzjonijiet tad-delegazzjonijiet għadhom diviżi. 

7. Negozjati bejn l-UE u l-Asja (Ġappun, ASEAN) 

= Is-sitwazzjoni attwali 

Il-Kummissarju infurmat lill-Kunsill dwar l-istat ġenerali tal-proċedimenti tan-negozjati tal-

ftehim ta' kummerċ ħieles mal-Ġappun, il-pajjiżi tal-ASEAN u l-Indja, kif ukoll tan-negozjati 

dwar ftehim dwar il-protezzjoni tal-investimenti mal-Myanmar/Burma. 

Fi tmiem id-diskussjoni, il-Presidenza waslet għall-konklużjonijiet li ġejjin: 

– Il-Kunsill tenna l-appoġġ tiegħu għall-Kummissjoni fir-rigward tan-negozjar ta' ftehim 

ta' kummerċ ħieles ambizzjuż u komprensiv mal-Ġappun, bit-tama li jiġi konkluż ftehim 

malajr kemm jista' jkun matul is-sena 2016. Il-kuntatti politiċi ta' livell għoli fil-marġini 

tal-aħħar laqgħa tal-G20 għandhom jagħtu ħajja ġdida lil dawn in-negozjati; 

– il-Kunsill qajjem il-kwistjoni tal-possibbiltà li jerġgħu jinbdew in-negozjati bireġjonali 

mal-ASEAN, negozjati li għandhom jibqgħu objettiv strateġiku tal-Unjoni Ewropea fuq 

perijodu medju. Huwa ħa nota ta' negozjati oħra li qegħdin jitwettqu fir-reġjun; 

– il-Kunsill laqa' b'mod partikolari t-tnedija imminenti tan-negozjati tal-ftehim ta' 

kummerċ ħieles mal-Filippini, u fl-istess ħin esprima x-xewqa li dawn in-negozjati 

jwasslu għal ftehim ambizzjuż u globali. 

8. Affarijiet oħra 

– Taħditiet trilaterali bejn l-Unjoni Ewropea, il-Federazzjoni Russa u l-Ukrajna 

Il-Kummissarju informat lill-Kunsill dwar l-aħħar żviluppi u l-passi li jmiss tat-taħditiet 

trilaterali bejn l-Unjoni Ewropea, ir-Russja u l-Ukrajna. 

– Kriżi fis-settur tal-azzar fl-Unjoni Ewropea u l-implikazzjonijiet kummerċjali 

tagħha 

14492/15 WTO 252 STIS 15 

Id-delegazzjoni Taljana esprimiet it-tħassib tagħha dwar is-sitwazzjoni kritika tas-settur 

tal-azzar fl-Ewropa, kif ukoll l-implikazzjonijiet u l-konsegwenzi tagħha fuq il-

kummerċ. F'dan il-kuntest, l-Italja ppreżentat f'nota (14492/15 WTO 252 STIS 15) lista 

ta' soluzzjonijiet possibbli. Id-diskussjonijiet dwar dan il-punt seħħew waqt l-ikla ta' 

nofsinhar. 

* * * 

Waqt l-ikla ta' nofsinhar, il-Ministri ddiskutew xi aspetti kummerċjali tar-relazzjonijiet maċ-

Ċina. 

